
გვერდი3-22 

 

სახელმწიფო აუდიტის სამსახურის დასკვნა ფინანსურ ანგარიშგებაზე 

 

ზემო აფხაზეთში აფხაზეთის ავტონომიური რესპუბლიკის მთავრობის წარმომადგენლობის 

ხელმძღვანელობას 

სახელმწიფო აუდიტის სამსახურმა ჩაატარა ზემო აფხაზეთში აფხაზეთის ავტონომიური 

რესპუბლიკის მთავრობის წარმომადგენლობის  (შემდეგში ”წარმომადგენლობა“) ფინანსური  

აუდიტი, რომელიც მოიცავს ბალანსს 2014 წლის 31 დეკემბრის მდგომარეობით და მასთან 

დაკავშირებულ ანგარიშებს:  ხარჯების ეკონომიკური კლასიფიკაციის მიხედვით - ბალანსის 

დანართი ფორმა №2, არაფინანსური აქტივებით საკასო ოპერაციების შესახებ-ბალანსის 

დანართი ფორმა№2-1, ფინანსური აქტივებითა და ვალდებულებებით საკასო ოპერაციების 

შესახებ-ბალანსის დანართი ფორმა№2-2, წმინდა ღირებულების შესახებ- ბალანსის დანართი 

ფორმა №3, სხვა შემოსავლებიდან მიღებული სახსრებისმ ოძრაობის შესახებ-ბალანსის 

დანართი ფორმა №4, ფულადი გრანტების შესახებ-ბალანსის დანართი ფორმა №4-1, 

არაფინანსური აქტივების მიღება-გასვლის შესახებ-ბალანსის დანართი ფორმა №5, 

ავტომანქანების ექსპლუატაციაზე გაწეული ხარჯების შესახებ-ბალანსის დანართი ფორმა№6. 
 

 

ხელმძღვანელობის პასუხისმგებლობა 

წარმომადგენლობის ხელმძღვანელობა პასუხისმგებელია ფინანსური ანგარიშგების 

მომზადებაზე „საქართველოში ბუღალტრული აღრიცხვისა დაანგარიშგების შესახებ 

დებულების დამტკიცების თაობაზე “საქართველოს პრეზიდენტის 1998 წლის 6 თებერვლის 

№70 ბრძანებულებით დამტკიცებული დებულების, „ბიუჯეტის დაფინანსებაზე მყოფი 

ორგანიზაციების ბუღალტრული აღრიცხვის შესახებ“, ფინანსთა მინისტრის 2007 წლის 28 

დეკემბრის №1321 ბრძანებით დამტკიცებული ინსტრუქციისა და ფინანსთა მინისტრის 2008 

წლის 16 აპრილის „ბიუჯეტის დაფინანსებაზე მყოფი ორგანიზაციების ბუღალტრული 

ანგარიშგების ფორმების დამტკიცების შესახებ“ №364 ბრძანების შესაბამისად. 

მოცემული პასუხისმგებლობა მოიცავს შიდა კონტროლის სისტემის შემუშავებას, დანერგვას 

და შენარჩუნებას, რაც საჭიროა ისეთი ფინანსური ანგარიშგების მომზადებისა და 

წარდგენისათვის, რომელიც არ შეიცავს შეცდომით, ან განზრახ არამართლზომიერი 

ქმედებით (თაღლითობით) გამოწვეულ არსებით უზუსტობას. 

 

აუდიტორის პასუხისმგებლობა 

სახელმწიფო აუდიტის სამსახური პასუხისმგებელია, აუდიტის საფუძველზე გამოთქვას 

მოსაზრება წარმოდგენილ ფინანსურ ანგარიშგებაზე. აუდიტი წარიმართა უმაღლესი 

აუდიტორული ორგანოების საერთაშორისო სტანდარტების (ISSAI) შესაბამისად. 

აღნიშნული სტანდარტებით მოითხოვება აუდიტორის მიერ ეთიკის მოთხოვნების დაცვა, 

აუდიტის დაგეგმვა და წარმართვა იმგვარად, რომ მიღებული იქნას დასაბუთებული 

რწმუნება იმის შესახებ, შეიცავს თუ არა მოცემული ფინანსური ანგარიშგება არსებით 

უზუსტობას.   

აუდიტი ითვალისწინებს პროცედურების ჩატარებას აუდიტორული მტკიცებულებების 

მოსაპოვებლად ფინანსურ ანგარიშგებაში ასახული თანხებისა და განმარტებითი 

შენიშვნების შესახებ. პროცედურები შეირჩევა აუდიტორის განსჯის საფუძველზე, რაც 



 

გვერდი4-22 

 

მოიცავს ფინანსური ანგარიშგების არსებითი უზუსტობების რისკების შეფასებას, 

რომლებიც გამოწვეულია თაღლითობით ან შეცდომით. ამ რისკების შეფასების დროს 

აუდიტორი განიხილავს, შესაფერისია თუ არა შიდა კონტროლი წარმომადგენლობის 

ფინანსური ანგარიშგების მომზადებისთვის, რომ განსაზღვრულიყო მოცემული 

გარემოებების შესაფერისი აუდიტორული პროცედურები და არა იმ მიზნით, რომ 

მოსაზრება გამოთქვას შიდა კონტროლის ეფექტიანობაზე. აუდიტი აგრეთვე გულისხმობს 

ხელმძღვანელობის მიერ გამოყენებულ სააღრიცხვო პოლიტიკისა და მნიშვნელოვანი 

სააღრიცხვო შეფასებების მართებულობის შეფასებას, ასევე მთლიანად ფინანსური 

ანგარიშგების წარდგენის შეფასებას.  

მიგვაჩნია, რომ ჩვენს მიერ მოპოვებული აუდიტორული მტკიცებულებები საკმარისი და 

შესაფერისია უპირობო აუდიტორული მოსაზრების გამოთქმისათვის საჭირო საფუძვლის 

შესაქმნელად. 

 

უპირობო მოსაზრების საფუძველი 

ჩვენი აზრით, წარმოდგენილი 2014 წლის ზემო აფხაზეთში აფხაზეთის ავტონომიური 

რესპუბლიკის მთავრობის წარმომადგენლობის ფინანსური ანგარიშგება მთლიანად 

მომზადებულია მოქმედი კანონმდებლობის დაცვით და ყველა მნიშვნელოვანი ასპექტის 

გათვალისწინებით უტყუარად და სამართლიანად ასახავს ზემო აფხაზეთში აფხაზეთის 

ავტონომიური რესპუბლიკის მთავრობის წარმომადგენლობის  ფინანსურ მდგომარეობას 

2014 წლის 31 დეკემბრისათვის. 

 

სხვა მნიშვნელოვანი საკითხები: 

უპირობო მოსაზრების მიუხედავად გვსურს,  ყურადღება გავამახვილოთ შემდეგ 

გარემოებებზე: 

არაფინანსური აქტივების აღრიცხვა 

წარმომადგენლობის იურიდიული მისამართი არის თამარაშვილის 15ა, თუმცა ფაქტიურად 

ის  განთავსებულია ვაჟა-ფშაველას  გამზ. N16-ში მდებარე შენობის მე-7 სართულზე, სადაც 

დაკავებული აქვს აფხაზეთის ავტონომიური რესპუბლიკის დევნილთა საქმეების 

დეპარტამენტის ბალანსზე რიცხული 5 ოთახი (N704,706,707,715,716).  

წარმომადგენლობის ინფორმაციით: ზემოაღნიშნული   ფართი,  2014 წლის 31 დეკემბრამდე 

წარმოადგენდა აფხაზეთის ა/რ-ის რეგიონული განვითარების მინისტრის აპარატის 

ბალანსზე რიცხულ აქტივს. ამასთან, აფხაზეთის მთავრობის მითითებით 2014 წლის 

თებერვლიდან აღნიშნული ფართი დროებით გადაეცა წარმომადგენლობას. თუმცა ამ 

ფაქტთან დაკავშირებით არანაირი დოკუმენტაცია არ გაფორმებულა და შესაბამისად 

აღნიშნული ფართიც, არ ირიცხება წარმომადგენლობის ბალანსზე. 

არაფინანსური აქტივების აღრიცხვის ორგანიზებასა და მოვლა-შენახვაზე არ იყო 

უზრუნველყოფილი სრული კონტროლი. კერძოდ, ბუღალტრული აღრიცხვით 



 

გვერდი5-22 

 

წარმომადგენლობის ბალანსზე რიცხულ  არაფინანსურ აქტივებზე (მათ შორის ყველა 

გრძელვადიან მცირეფასიან ინვენტარზე) არ იყო გახსნილი საინვენტარო ბარათები.1 

საბუღალტრო დოკუმეტაცია 

ფაქტობრივი გარემოებების შესწავლით და ორგანიზაციიდან მიღებული ინფორმაციით 

დადგინდა, რომ  ყველა მემორიალური ორდერი, შესაბამის პირველად დოკუმენტებთან 

ერთად არ არის აკინძული და გადანომრილი  მოქმედი წესის შესაბამისად.2 
 

შტატგარეშე მომუშავეთა ანაზღაურება 

წარმომადგენლობაში ხელშეკრულებების საფუძველზე 2014 წლის მთელი ან გარკვეული 

პერიოდის განმავლობაში (სხვადასხვა თვეებში)  ჯამში დასაქმებული იყო შტატგარეშე  7 

მომუშავე და მათზე ანაზღაურებულია სულ 36 600 ლარი. 

მოქმედი კანონმდებლობის თანახმად, შტატგარეშე მოსამსახურე არის პირი, რომელიც 

დანიშვნით ან შრომითი ხელშეკრულებით გარკვეული ვადით მიიღება სამსახურში 

არამუდმივ ამოცანათა შესასრულებლად;3 ფაქტობრივად კი წარმოდგენილი 

ხელშეკრულებების ანალიზით გამოვლინდა, რომ 5 პირი აყვანილი იყო 11-12 თვის 

განმავლობაში მუდმივ ამოცანათა შესასრულებლად, კერძოდ ხელშეკრულებების მიხედვით 

მათ ფუნქციებში შედიოდა წარმომადგენლობაში დებულებით გათვალისწინებულ 

ამოცანათა შესრულება, რაც შტატით მომუშავე თანამშრომლების მოვალეობაა.  

ჯამში ზემოაღნიშნულ შტატგარეშე მოსამსახურეებზე  ანაზღაურებული იქნა 33 000 ლარი.   

აღსანიშნავია ის გარემოება, რომ წარმომადგენლობიდან მიღებული ინფორმაციით და 

დოკუმენტბრუნვის შესწავლით, შტატგარეშე მოსამსახურეებს წერილობითი ფორმით არ 

მიუღიათ დავალებები და მათ მიერ წარმოდგენილი არ ყოფილა რაიმე სახის დოკუმენტაცია 

(მოხსენებითი ბართი, სამსახურებრივი ბარათი და სხვა), რომლითაც  დადასტურდებოდა 

(დაფიქსირდებოდა) მათ მიერ კონკრეტული სამუშაოების შესრულება.   

 

აუდიტის ჯგუფი:       

 

უფროსი აუდიტორი                ბონდო გასვიანი 

 

17 აპრილი  2015 წელი 

                                                           
1 საქართველოს ფინანსთა მინისტრის 2007 წლის 28 დეკემბერის N 1321 ბრძანებით დამტკიცებული “ბიუჯეტების დაფინანსებაზე 

მყოფი ორგანიზაციების ბუღალტრული აღრიცხვის შესახებ” ინსტრუქციის მე-18 მუხლის მე-3 პუნქტი; 
2 საქართველოს ფინანსთა მინისტრის 2007 წლის 28 დეკემბერი №1321 ბრძანებით დამტკიცებული „ბიუჯეტების დაფინანსებაზე 

მყოფი ორგანიზაციების ბუღალტრული აღრიცხვის შესახებ“ ინსტრუქციის მე-5 მუხლის მე-13 პუნქტი. 
3 საჯარო სამსახურის შესახებ კანონის მე-8 მუხლი; 23-მე მუხლის მე-2 პუნქტის ზ) ქვეპუნქტი. 

